
 

ᐱᔾᔪᔨᒍᑏᑦ ᓄᓇᓕᑐᖃᑦᓴᔦᑦ ᓄᓇᓕᖏᓐᓄᑦ  
ᐊᕐᖁᓯᐅᕐᓂᖅ – ᑏᓯᒻᐱᕆ 2025 

 

ᓂᕈᐊᕐᑐᓕᕆᔩᑦ ᑯᐯᒃᒥ ᑎᓕᔭᐅᒪᐅᑎᖓ ᓱᕐᖁᐃᓯᐊᕐᑐᑎᒍᑦ ᐃᓂᕐᕋᑎᑦᓯᓯᐊᕐᓂᒥᒃ ᑯᐯᒃᑯᑦ 
ᓂᕈᐊᕐᓂᕆᔭᖏᓐᓂᒃ ᐃᑲᔪᕐᓯᓱᑎᓪᓗ ᕿᑦᑌᖓᔮᕐᓂᖓᓂᒃ ᑯᐯᒃ ᐃᓱᒪᒥᒍᓐᓇᓂᖓᓂᒃ. ᑐᓂᒪᑦᓯᐊᖁᒍᑦ 
ᐱᕕᖃᒃᑫᒋᐊᒥᒃ ᐃᓗᓐᓇᓯᐊᖏᓐᓂᒃ ᑐᓴᕐᑕᐅᔭᕆᐊᓕᓐᓂᒃ ᓂᕈᐊᕐᑎᓄᑦ ᑲᔪᓯᑎᑦᓯᒍᓐᓇᓂᐊᕐᒪᑕ 
ᐱᔪᓐᓇᐅᑎᒥᓂᒃ ᓂᕈᐊᕈᓐᓇᓂᕐᒧᑦ. ᑌᒪᖕᖓᓕᒫᕐᓗ ᐊᔪᐃᓐᓇᓱᑕ ᐱᐅᓰᒦᒋᐊᕐᓂᕐᒥᒃ ᓂᕈᐊᕐᓂᐅᓲᓂᒃ 
ᐱᕕᑦᓴᖃᕐᑎᓯᑦᓯᐊᓂᕐᒧᑦ ᐱᔭᕆᐊᑭᑦᑑᑎᑦᓯᓂᕐᒥᓗ ᐱᒍᓐᓇᕕᓕᒫᖓᒍᑦ.  

ᐋᕐᖀᒋᐊᕐᓂᖅ ᐱᐅᓂᕐᓴᒧᑦ ᑭᖕᖒᒪᒋᔭᖏᓐᓂᒃ ᓂᕈᐊᕐᑏᑦ  

ᐊᕐᕌᒍᐃᑦ ᐊᓂᒍᕐᑐᑦ, ᐱᒋᐊᖕᖓᖃᑦᑕᓯᒪᕗᒍᑦ ᑐᓴᕐᑕᐅᑎᑦᓯᓱᑕ ᐊᔾᔨᒌᖕᖏᑑᒍᓐᓇᓂᖏᓐᓂᒃ 
ᓂᕈᐊᕐᓀᑦ ᐱᐅᓂᕐᓴᒧᑦ ᑭᖕᖒᒪᒋᔭᖏᓐᓂᒃ ᐊᔾᔨᒌᖕᖏᑐᓄᑦ ᓂᕈᐊᕐᑎᓄᑦ.  

 ᓂᕈᐊᕐᓂᖅ ᐃᓕᓐᓂᐊᕕᐅᓲᓄᑦ ᐱᕕᖃᕐᑎᓯᓲᖅ ᐃᓕᓐᓂᐊᑎᓂᒃ ᐊᑑᑎᓂᐊᕐᒪᑕ ᐱᔪᓐᓇᐅᑎᒥᓂᒃ 
ᓂᕈᐊᕈᓐᓇᓂᕐᒥᒃ ᐃᓕᓐᓂᐊᕕᒻᒦᓗᑎᒃ, ᐊᐅᓪᓚᓯᒣᓐᓇᒐᓚᓲᖑᒻᒪᑕ ᓂᕈᐊᕐᓇᐅᓕᕐᒪᑦ ᓄᓇᓕᒥᓐᓂ 
ᐃᓕᓐᓂᐊᕆᐊᕐᓯᒪᓕᕋᒥᒃ.  
 

 ᓂᕈᐊᕐᑎᓯᔩᑦ ᐅᐯᑲᑦᑕᓲᑦ ᐊᔾᔨᒌᖕᖏᑐᓄᑦ ᐊᓂᕐᕋᒋᔭᐅᔪᓄᑦ, ᐆᑦᑑᑎᒋᓗᒋᑦ ᓇᒻᒥᓂᕆᔭᐅᑦᓱᑎᒃ 
ᐃᓄᒻᒪᕇᑦ ᐊᓂᕐᕋᖏᓐᓄᑦ, ᑖᒃᑯᐊ ᐊᓂᕐᕋᓯᒪᔪᑦ ᓂᕈᐊᒍᓐᓇᓂᐊᕐᒪᑕ ᐊᓂᖕᖏᓗᑎᒃ.  
 

 ᓂᕈᐊᕐᑏᑦ ᑯᐯᒃ ᓯᓚᑖᓃᓚᐅᕐᑐᑐᑦ ᓂᕈᐊᕐᓇᐅᑎᓪᓗᒍ ᓂᕈᐊᕈᓐᓇᑐᑦ ᐊᓪᓚᑖᕐᕕᑯᑦ 
ᐊᐅᓪᓚᑎᑦᓯᓗᑎᒃ.  

 

ᑖᒃᑯᐊ ᒪᓕᒐᑦᓴᓕᐊᖑᓯᒪᔪᑦ ᐋᕐᕿᓯᒪᔪᑦ ᐃᑭᓕᒋᐊᕆᑎᑦᓯᓂᕐᒥᒃ ᓂᕈᐊᕐᓂᓅᓕᖓᔪᓄᑦ 
ᐱᔭᕆᐊᕐᑐᒍᑎᐅᓯᒪᓲᓄᑦ ᑲᑦᓱᙰᓖᓂᕐᒥᓗ ᐃᓚᐅᓂᕆᒐᔭᕐᑕᖏᑦ ᑖᒃᑯᐊ ᐱᓪᓗᑯᒋᐊᓕᑦᑎᒍᑦ 
ᑭᖕᖒᒪᒋᔭᓖᑦ.ᐅ  

ᑭᖑᓪᓕᐹᒥ ᑯᐯᒃᒥ ᓂᕈᐊᕐᓂᐅᓯᒪᔪᖅ ᑕᑯᑦᓴᐅᑎᑦᓯᓚᐅᔪᖅ ᑭᖕᖒᒪᓇᕆᐊᖓ 
ᓵᖕᖓᓯᑦᓯᐊᓂᕐᓴᐅᒋᐊᖃᕐᓂᒥᒃ ᑭᖕᖒᒪᒋᔭᖏᓐᓂᒃ ᓄᓇᓕᑐᖃᑦᓴᔦᑦ ᓄᓇᓕᖏᓐᓂᒃ. ᐆᑦᑑᑎᒋᓗᒍ, 
ᖃᐅᔨᒪᔪᒍᑦ ᓂᕈᐊᕐᑏᑦ ᐃᓚᖏᓐᓂ ᓄᓇᓕᓐᓂ ᓵᖕᖓᓯᓲᑦ ᐱᓀᓗᑦᓯᐅᑎᐅᒍᓐᓇᑐᓂᒃ 
ᓇᓗᓀᕐᓯᒐᓱᐊᕐᑐᖃᓕᑐᐊᕋᒥ ᓂᕈᐊᕐᑏᑦ ᐊᓪᓚᓯᒪᔪᖁᑎᖏᓐᓄᑦ ᓇᓗᓀᕐᓯᒋᐊᒥᓪᓗ ᓇᒻᒥᓂᕐᒨᓕᖓᔪᒥᒃ 
ᓂᕈᐊᕐᕕᐅᔪᓂᒃ.  
 



2023-ᖑᑎᓪᓗᒍ, ᓂᕈᐊᕐᓃᑦ ᑯᐯᒃᒥ ᐃᓂᓪᓓᓚᐅᔪᑦ ᑲᑎᒪᔨᓂᒃ ᓄᓇᓕᑐᖃᑦᓴᔭᓅᓕᖓᔪᑦ 
ᓂᕈᐊᕆᐊᕐᑐᓯᒪᓂᕆᓲᖏᓐᓄᑦ. ᑎᓕᔭᐅᒪᐅᑎᖓ ᓇᓗᓀᕐᓯᓂᕐᒧᑦ ᐱᔭᕆᐊᑐᔫᓲᓂᒃ 
ᓂᕈᐊᕐᓇᓅᓕᖓᔪᓂᒃ ᐃᓚᐅᓂᕐᒧᒃ ᑖᑯᓇᓂ ᓄᓇᓕᑐᖃᑦᓴᔦᑦ ᓄᓇᓕᖏᓐᓂ ᑯᐯᒃᒥ, ᐅᓐᓂᑑᔾᔨᓗᑎᒃ 
ᐋᕐᕿᒋᐊᕈᑎᑦᓴᓂᒃ ᑭᖕᖒᒪᒋᔭᕐᒥᓄᑦ ᐅᓐᓂᑑᑎᓕᐅᕐᓗᑎᓪᓗ ᑎᒥᐅᔫᑉ ᐊᖓᔪᕐᖃᐅᑎᖏᓐᓄᑦ.  
 

ᖃᓄᐃᓕᒋᐊᕐᓂᖅ ᓄᓇᓕᑐᖃᑦᓴᔦᑦ ᓄᓇᓕᖏᓐᓄᑦ  

ᑯᐯᒃ ᐊᓂᕐᕋᕆᔭᐅᔪᖅ 11-ᓄᑦ ᓄᓇᓕᑐᖃᑦᓴᓄᑦ. ᐊᑐᓂ ᐊᔾᔨᐅᖏᓐᓂᓖᑦ, ᐃᒻᒥᒍᑦ 
ᐊᑑᑎᓂᖃᕐᓯᒪᑦᓱᑎᒃ ᖃᓄᐃᓕᖓᔪᒦᒍᑎᖃᕐᓱᑎᓪᓗ. ᑕᒪᒃᑯᐊ ᖃᐅᔨᒪᒋᐊᓕᕗᑦ ᐅᓂᒃᑳᑐᐊᖏᑦ 
ᑐᑭᓯᓗᒋᓪᓗ ᖃᓄᐃᓕᖓᔪᒦᒍᑎᖏᑦ ᑌᒪ ᐱᒍᔾᔨᓯᐊᕐᓂᓴᐅᓂᐊᕋᑦᑕ ᑭᖕᖒᒪᒋᔭᖏᓐᓂᒃ 
ᓄᓇᓕᑐᖃᑦᓴᔦᑦ ᓄᓇᓕᖏ. ᖃᐅᔨᒪᔪᒍ ᐱᔭᒋᐊᑐᔪᖁᑎᖏᓐᓂᒃ ᓵᖕᖓᔭᖏᑦ ᓄᓇᓖᑦ ᐅᖓᓯᑦᑐᒥᐅᑦ 
ᐊᔾᔨᒋᔭᐅᒐᓛᒐᑎᓗ ᓵᖕᖓᓲᖏᑦᑕ ᓄᓇᓕᐅᒻᒥᔪᑦ ᖃᓂᑕᓖᑦ ᐃᓄᒋᐊᕐᑐᒥᐅᓄᑦ. 
ᖃᐅᔨᒋᐊᕐᓂᓴᐅᑦᓯᐊᓂᕐᒧᑦ ᑖᒃᑯᓂᖓ ᓄᓇᓕᓐᓂᒃ, ᑲᑎᓯᒋᐊᖃᕐᑐᒍᑦ ᑖᒃᑯᓂᖓ ᓈᓚᓪᓗᒋᓪᓗ 
ᐃᓱᒫᓗᑎᒋᔭᖏᑦ.  
 
ᖃᐅᔨᒪᕗᒍᑦ ᑕᒪᒃᑯᐊ ᐊᒥᓲᒻᒪᑕ ᐊᔾᔨᒌᖕᖏᑑᑦᓱᑎᓪᓗ. ᓯᕗᓪᓕᐹᒥ, ᐱᒍᓐᓇᕕᓕᒫᒨᕐᑎᓗᒋᑦ 
ᐊᔪᐃᓐᓇᓂᕗᑦ, ᑕᑯᓐᓇᑕᑐᐊᖃᑫᓐᓇᓛᕐᖁᒍᑦ ᐅᖓᓯᑦᑐᒥᐅᓂᒃ ᓄᓇᓕᓐᓂᒃ, ᐱᓗᐊᕐᑐᒥᒃ ᓵᖕᖓᓯᔪᓂᒃ 
ᐱᔭᕆᐊᑐᔫᒍᓐᓇᑐᓂᒃ ᓱᕐᕃᓲᓂᒃ ᓂᕈᐊᕆᐊᕐᑐᓯᐊᕐᖃᔭᖕᖏᓂᕐᒧᑦ. ᓄᐃᑦᓯᒍᒪᕗᒍᑦ ᐱᔾᔪᔨᒍᑎᓂᒃ 
ᐃᓕᖓᓂᕐᓴᐅᔪᓂᒃ ᑭᖕᖒᒪᒋᓲᖏᑦᑕ ᓄᓇᓕᑐᖃᑦᓴᔦᑦ ᓂᕈᐊᕐᑏᑦ ᓂᕈᐊᒍᓐᓇᓂᐊᕐᒪᑕ 
ᓲᓱᒋᔭᖃᑦᓯᐊᓗᑎᒃ ᐃᓗᕐᖁᓯᒥᓂᒃ ᖃᓄᐃᓕᖓᔪᒦᒍᑎᖏᓐᓂᓗ.  

 

ᐱᓇᓱᐊᕐᓂᕗᑦ ᑐᖕᖓᕕᓕᒃ ᐱᖓᓱᐃᓂᒃ ᓴᐳᒻᒥᒍᑎᓕᓐᓂᒃ.  

1. ᐱᕙᓪᓕᐊᑎᑦᓯᓂᖅ ᐃᓚᒌᒍᓯᓂᒃ  

ᐱᕈᕐᓴᓗᒍ ᑕᑎᖃᕐᓂᒥᒃ ᑖᒃᑯᓂᖓ ᓄᓇᓕᑐᖃᑦᓴᔦᑦ ᓄᓇᓕᖏᓐᓂᒃ  

ᐱᕈᕐᓭᒍᒪᕗᒍᑦ ᓲᖑᔪᑦᓯᐊᒥᒃ, ᓄᐃᑌᓐᓇᓂᐊᕐᑐᒥᒃ ᐃᓚᒌᖃᒍᓐᓇᓂᕐᒥᒃ ᑖᒃᑯᐊᓗ ᓄᓇᓕᑐᖃᑦᓴᔦᑦ 
ᓄᓇᓕᖏᑦ, ᐱᓗᐊᕐᑐᒥᒃ ᐅᖓᓯᑦᑐᒦᑦᑐᓄᑦ ᓄᓇᓕᓐᓄᑦ. ᓂᕆᐅᒍᒪᕗᒍᑦ ᐱᕙᓪᓕᐊᑎᑦᓯᓂᕐᒥᒃ 
ᐃᓚᒌᒍᓯᒥᒃ ᑕᑎᖃᒍᓐᓇᓯᓂᕐᒧᑦ.  

ᐱᕕᑦᓴᐅᓕᕋᔭᕐᐸᑦ, ᐱᒍᒪᓂᕐᓴᐅᕗᒍᑦ ᓵᖕᖓᓯᓂᕐᒥᒃ ᑕᒡᒍᒧᑦ. ᐱᓇᓱᐊᖃᑎᒌᖁᑎᕗᑦ ᐅᐯᖃᑦᑕᓛᕐᑐᑦ 
ᐊᔾᔨᒌᖕᖏᑐᓂᒃ ᓄᓇᓕᓐᓂᒃ ᐊᖏᑐᐊᕐᐸᑕ.  

 

 

 



 

ᐱᓇᓱᑦᑎᑖᕐᓗᑎᒃ ᓄᓇᓕᒻᒥ ᐱᓯᒪᔪᓂᒃ ᓄᓇᓕᑐᖃᑦᓴᔦᑦ ᓄᓇᓕᖏᓐᓂ  

ᑐᕌᕐᖁᒍᑦ ᓲᖑᓰᒋᐊᒥᒃ ᐱᑐᑦᓯᒪᓂᕗᓐᓂᒃ ᓄᓇᓕᓐᓄᑦ ᐱᓇᓱᑦᑎᑖᕐᓗᑕ ᓄᓇᓕᒻᒥ ᐱᓯᒪᔪᓂᒃ 
ᓂᕈᐊᕐᑎᓯᔨᑦᓴᓂᒃ. ᐱᕕᑦᓴᑖᕐᓂᓴᐅᒐᔭᕐᑐᒍᑦ ᓴᐳᒻᒥᓯᐊᕐᓂᓴᐅᒋᐊᒥᒃ ᖃᓄᐃᓘᕐᓂᑎᓐᓂᒃ ᑕᒪᑦᓱᒧᖓ 
ᐋᕐᕿᒋᐊᖃᑦᑕᓗᒋᓪᓗ ᓄᓇᓕᐅᑉ ᖃᓄᐃᓕᖓᓂᖓ ᒪᓕᓪᓗᒍ.  

 ᐱᓇᓱᑦᑎᑖᕈᒪᕗᒍᑦ ᐊᑕᐅᓯᕐᒥᒃ ᐊᑐᓂ ᓄᓇᓕᒻᒥ ᐱᓯᒪᔪᒥᒃ ᐅᖓᓯᑦᑐᒥᐅᑦ ᓄᓇᓕᖏᓐᓂ.  

2. ᐋᕐᕿᒋᐊᕆᓂᖅ ᐱᔾᔪᔨᒍᑎᑦᑎᓂᒃ 

ᑎᒍᓗᒋ ᓄᓇᓕᑐᖃᑦᓴᔦᑦ ᖃᓄᐃᑦᑐᒥᓐᓂᖏᑦ ᐃᓱᒪᒋᓯᐅᔾᔨᓗᒋᓪᓗ  

ᐱᑦᓯᐊᓕᐅᒥᒍᒪᕗᒍᑦ ᑭᖕᖒᒪᒋᔭᖏᑦ ᓄᓇᓕᑐᖃᑦᓴᔦᑦ ᓄᓇᓕᖏᑦᑕ ᐋᕐᖀᒋᐊᕐᓗᑕ ᐱᔾᔪᔨᒍᑎᒋᓲᑦᑎᓂᒃ 
ᖃᓄᐃᑐᒦᓐᓂᖏᑦ ᐃᑉᐱᒋᓗᒋ ᓲᓱᒋᖏᓐᓇᓗᒍ ᐃᓂᓪᓚᑕᐅᒪᔪᑦ ᖃᓄᐃᑦᑑᓂᖏᓪᓗ ᐋᕐᕿᑕᐅᒪᔪᑦ 
ᑕᕝᕙᓂ ᓂᕈᐊᕐᓂᒪᕆᐅᑉ ᒪᓕᒐᖓᓂ.  
 

 ᐃᑉᐱᒋᔭᖃᑦᓯᐊᓚᖓᕗᒍᑦ ᑕᒪᑦᓱᒧᖕᖓᓕᖓᔪᓄᑦ ᐃᓕᖓᑦᓱᑎᒃ ᐃᓚᐅᑎᑦᓯᓂᕐᓄᑦ 
ᐊᓪᓚᓯᒪᔪᖃᐅᑎᓄᑦ ᓂᕈᐊᕐᑎᓄᑦ ᓇᓗᓀᒃᑯᑕᕆᔭᖏᓐᓄᓗ ᓂᕈᐊᕐᑏᑦ ᓂᕈᐊᕕᒥ.  

 

ᐱᐅᓯᒋᐊᕐᓗᒋᑦ ᖃᐅᔨᒍᓐᓇᓃᑦ ᓂᕈᐊᕐᓂᒨᓕᖓᔪᓄᑦ ᓄᓇᓕᑐᖃᑦᓴᔦᑦ ᓂᕈᐊᕐᑎᖏᓐᓄᑦ  

ᐋᕐᖀᒋᐊᓛᕐᖁᒍᑦ ᑐᓴᐅᒪᑎᑦᓯᒍᓯᕗᓂᒃ ᐸᕐᓀᒍᑎᒋᓯᒪᔭᕗᑦ ᓯᕗᓂᐊᒍᑦ ᖃᐅᔨᒋᐊᕐᓂᖃᑦᓯᐊᓂᕐᓴᐅᓗᑕ 
ᓄᓇᓕᑐᖃᑦᓴᔦᑦ ᓂᕈᐊᕐᑎᖏᓐᓂᒃ.  

 ᑐᕌᕐᖁᒍᑦ ᓱᕐᖁᐃᓯᐊᕐᓗᒍ ᐃᓗᓐᓇᓯᐊᑎᒃ ᓂᕈᐊᕐᑏᑦ ᑐᓴᕋᑦᓴᐅᒋᐊᓕᓕᒫᓂᒃ ᐱᓯᒪᑦᓯᐊᖁᓪᓗᒋᑦ 
ᐊᑑᑎᒍᓐᓇᓂᐊᕐᒪᑕ ᓂᕈᐊᕈᓐᓇᓂᕐᒧᑦ ᐱᔪᓐᓇᐅᑎᒥᓂᒃ.   

 

ᖃᐅᔨᒪᔭᐅᑎᑦᓯᓂᖅ ᓂᕈᐊᕐᓂᒨᓕᖓᓲᓂᒃ, ᐱᓗᐊᕐᑐᒥᒃ ᑖᒃᑯᓇᓂ ᐅᕕᒃᑲᓂ/ᐃᓅᓱᒃᑐᓂ  
 
ᑐᓴᐅᒪᑎᑦᓯᓯᐊᕐᓂᓴᐅᒍᒪᕗᒍᑦ ᓄᓇᓕᑐᖃᑦᓴᔦᑦ ᓄᓇᓕᖏᓐᓂᒃ ᑕᒪᑦᓱᒪ ᓂᕈᐊᕐᓂᒨᓕᖓᓲᓂᒃ.  
ᐱᓗᐊᖕᖑᐊᑐᒥᒃ ᐊᔪᐃᓐᓇᓗᑕ ᖃᐅᔨᒪᔭᐅᑎᑦᓯᓂᕐᒥᒃ ᑕᒪᑦᓱᒥᖓ ᐅᕕᒃᑲᓄ/ᐃᓅᓱᒃᑐᓄᑦ.  

 ᐋᕐᕿᒋᐊᕆᒍᓐᓇᑐᒍᑦ ᐃᓱᒪᒥᒍᓐᓇᓂᕐᒧᑦ ᐃᓕᓐᓂᐊᕈᑎᑦᓴᔭᐅᓲᓂᒃ ᓱᖃᑦᓯᓂᐅᔪᓂᓪᓗ 
ᖃᓄᐃᓕᖓᔪᒦᓐᓂᖏᑦᑕᓗ ᓄᓇᓕᑐᖃᑦᓴᔦᑦ ᓄᓇᓕᖏᑦ, ᓴᐳᒻᒥᑎᓪᓗᒋᑦ ᐅᕙᑦᑎᓂᒃ, ᐱᔪᒪᑉᐸᑕ. 

 



 

3. ᐊᕗᖓᐅᓕᓂᖅ ᖃᐅᔨᒪᐅᓯᑦᑎᓂᒃ  

ᑲᔪᓯᒪᓂᖅ ᖃᐅᔨᓴᕐᓂᑎᓐᓂᒃ ᓄᓇᓕᑐᖃᑦᓴᔦᑦ ᓂᕈᐊᕆᐊᕐᑐᓲᓂᒃ  

ᐃᓕᑦᓯᒋᐊᓪᓚᒍᒪᕗᒍᑦ ᓂᕈᐊᕆᐊᕐᑐᓂᐅᓲᓂᒃ ᖃᑦᓯᐅᓲᖑᒻᒪᖔᑕ ᓄᓇᓕᑐᖃᑦᓴᔦᑦ ᓄᓇᓕᖏᓐᓂ 
ᐋᕐᖀᒋᐊᕆᒍᓐᓇᕋᑦᑕ ᓂᕈᐊᕐᓂᓕᕆᓂᕆᓲᑦᑎᓂᒃ.  

 ᐊᑐᓛᕐᑐᒍᑦ ᖃᐅᔨᓴᕈᑎᑦᑎᓂᒃ ᑐᑭᓯᑦᓯᐊᒋᐊᓪᓚᒍᒪᓂᕐᒧᑦ ᓄᓇᓕᑐᖃᑦᓴᔦᑦ ᓂᕈᐊᕐᓂᕆᓲᖏᓐᓂᒃ.  

ᖃᐅᔨᒪᒐᓱᐊᕐᑎᓯᒋᐊᓪᓚᓂᕐᒥᒃ ᐱᓇᓱᑦᑎᑕ ᓄᓇᓕᑐᖃᑦᓴᔦᑦ ᓂᕈᐊᕐᓂᕆᓲᖏᓐᓂᒃ  

ᐱᖁᔨᕗᒍᑦ ᓂᕈᐊᕐᑐᓕᕆᔩᑦ ᑯᐯᒃᑯᑦ ᐱᓇᓱᑦᑎᖏᓐᓂᒃ ᑐᑭᓯᒪᑦᓯᐊᕆᐊᓪᓚᑎᑦᓯᓂᕐᒥᒃ ᓄᓇᓕᑐᖃᑦᓴᔦᑦ 
ᓂᕈᐊᕐᓂᕆᓲᖏᓐᓂᒃ.  

 ᑖᓐᓇ ᑐᕌᕐᓂᖅ ᑎᑭᐅᑎᔭᐅᒍᓐᓇᑐᖅ ᑕᕝᕘᓇ ᐱᒋᐅᕐᓴᑎᑦᓯᓂᒃᑯᑦ ᐅᕝᕙᓘᓐᓃᑦ ᑲᑎᒪᓂᕐᑎᒍᑦ.  

ᑕᐅᕐᓰᑲᑦᑕᓂᖅ ᐊᓯᒋᔭᖏᓪᓗ ᑲᓇᑕᒥᐅᑦ ᓂᕈᐊᕐᑐᓕᕆᔨᒋᓲᖏᑦ  

ᑲᔪᓯᒪᒍᒪᕗᒍᑦ ᑕᐅᕐᓰᑲᑦᑕᓂᕆᓲᕗᓐᓂᒃ ᐊᓯᒋᔭᖏᓪᓗ ᑲᓇᑕᒥᐅᑦ ᓂᕈᐊᕐᑐᓕᕆᔨᒋᓲᖏᓪᓗ 
ᐃᓕᑦᓯᒋᐊᓪᓚᓂᕐᒧᑦ ᖃᓄᖅ ᐱᐅᓯᕆᔭᐅᓲᑦ ᐱᔾᔪᔨᒍᑎᐅᓲᓪᓗ ᓄᓇᓕᑐᖃᑦᓴᔦᑦ ᓄᓇᓕᖏᓐᓄᑦ ᐊᓯᓂ 
ᑳᓇᑕᒥ.  

 ᑎᒍᓯᒐᔭᕐᖁᒍᑦ ᐃᓱᒪᑖᑦᓯᐊᓂᕐᒥᒃ ᐱᐅᓯᕆᔭᐅᑦᓯᐊᓲᖑᓂᕐᐹᓂᒃ ᐃᓚᐅᓂᕐᑎᒍᓪᓗ 
ᖃᓄᐃᓘᕐᓂᐅᔪᓂᒃ ᑲᑎᒪᔩᓪᓗ ᑲᑎᑎᑦᓯᓲᑦ ᐱᖃᑎᒋᔭᐅᔪᓂᒃ ᓯᓚᑖᓂ ᑯᐯᒻᒦᑐᓂᒃ.  

ᑖᓐᓇ ᐊᕐᖁᓯᐅᕐᓂᖅ ᐃᓚᒋᔭᐅᔪᖅ ᐊᕗᖓᐅᓕᖓᔪᒥᒃ ᐃᓱᒪᒍᓯᕐᒥᒃ. ᐊᑐᓂ ᐊᓪᓗᕆᐊᕐᓂᖅ 
ᓯᕗᒧᐊᕆᐊᕐᓂᐅᔪᖅ ᐊᑐᓂᓗ ᓂᕈᐊᕐᓂᑕᒫᑦ ᐱᕕᑦᓴᐅᓱᓂ ᖃᓄᐃᓘᕆᐊᕐᓂᓂᒃ ᑎᑭᐅᑎᒍᒪᓂᕐᒧᑦ 
ᑖᒃᑯᓂᖓ ᑐᕌᒐᐅᔪᓂᒃ. ᐃᓚᐅᓂᖅ ᓄᓇᓕᓐᓄᑦ ᐱᒻᒪᕆᐅᕗᖅ, ᐱᔾᔪᑎᒋᑦᓱᒍ ᐱᓇᓱᐊᖃᑎᖃᕐᓂᖅ 
ᑌᒃᑯᓂᖓ ᐱᒍᔾᔨᒍᓐᓇᓯᐊᕐᖁᒍᑦ ᑭᖕᖒᒪᒋᔭᖏᓐᓂᒃ. ᑖᓐᓇ ᐊᕐᖁᓯᐅᕐᓂᖅ ᓯᕗᓪᓕᐸᐅᔪᖅ 
ᐊᓪᓗᕆᐊᕐᓂᐅᓱᓂ ᑐᕌᕐᓱᓂ ᓱᓕᑦᓯᐊᑐᒥᒃ ᐊᑌᓐᓇᓂᐊᕐᑐᒥᓗ ᐊᓯᔾᔨᓂᕐᓂᒃ.  


